
SOYACHIL SALOB (ORCHIS UMBROSA KAR. ET KIR) NI 

MUHOFAZA QILISHGA DOIR TAVSIYALAR BERISH 

  

Nurniyozov A.A. 
 

 

  

Samarqand davlat veterinariya meditsinasi, chorvachilik va biotexnologiyalar universiteti 

Samarqand, O‘zbekiston.  

 

 

        Annotatsiya. Mamlakatimizda suv havzalarini ekologik holatini monitoring qilishda undagi 

gidrobiontlar bioxilma – xilligini doimiy ravishda monitoring qilib borish, ayniqsa suv havzalari gidrofil 

o‘simliklar florasini tadqiq etish, undagi foydali turlardan xalq xo‘jaligining yetakchi tarmoqlarida 

foydalanishga alohida e’tibor qaratildi. Bu borada, jumladan, suv havzalarida o‘sadigan foydali va 

dorivor o‘simliklarning chorvachilik, parrandachilik va farmasevtikada foydalaniladigan turlarni 

biologik xususiyatlarini o‘rganish, ko‘paytirish va sanoat uchun xom-ashyo yetkazib berish borasida 

muhim natijalarga erishilmoqda. Suv o’simliklaridan biri Soyachil salob (Orchis umbrosa kar. et kir) 

turi bo’lib, bu o’simlikni uchrash nuqtalari aniqlanib muhofaza qilishni zarurati tug’ulmoqda. 

Antropogen omillar bosimini kamaytirish va flora  populyatsiyalarni turlicha muhofazaga olish chora 

tadbirlari asosida tavsiyalar ishlab chiqilgan bo’lib bu tavsiyalarni ishlab chiqarishda foydalanish tavsiya 

etiladi.   

       Kalit so’zlar: Daryo, qo’g’a, qamish, baliqchilik tibbiyot, chorvachilik, antropogen, 

farmakologiya, aromaterapivtik, kosmetologik, fitosenoz, lansetsimon. 

      Аннотация. В нашей стране при мониторинге экологического состояния водоемов особое 

внимание уделяется постоянному мониторингу биоразнообразия гидробионтов в них, особенно 

исследованию флоры гидрофильных растений водоемов, использованию их полезных видов в 

ведущих отраслях народного хозяйства. В связи с этим, в частности, достигаются важные 

результаты в изучении биологических особенностей видов полезных и лекарственных растений, 

произрастающих в водоемах, используемых в животноводстве, птицеводстве и фармацевтике, их 

размножении и поставке сырья для промышленности. Одним из водных растений является 

(Orchis umbrosa kar. et kir), и возникает необходимость в выявлении и охране точек 

встречаемости этого растения. На основе мероприятий по снижению давления антропогенных 

факторов и различной защите популяций флоры разработаны рекомендации, которые 

рекомендуется использовать в производстве.  

     Ключевые слова: Речная, тростниковая, камышовая, рыболовная медицина, 

животноводство, антропогенная, фармакологическая, ароматерапевтическая, 

косметологическая, фитоценотическая, ланцетовидная.  

    Abstract. In our country, when monitoring the ecological state of water bodies, special attention is 

paid to the continuous monitoring of the biodiversity of hydrobionts, especially the study of the 

hydrophilic plant flora of water bodies, and the use of its beneficial species in leading sectors of the 

national economy. In this regard, important results are being achieved, including in the study of the 

biological properties of beneficial and medicinal plants growing in water bodies, species used in animal 

husbandry, poultry farming, and pharmaceuticals, their reproduction, and the supply of raw materials 

for industry. One of the aquatic plants is the species Soyachil salob (Orchis umbrosa kar. et kir), and 

there is a need to identify and protect this plant. Recommendations have been developed based on 

measures to reduce the pressure of anthropogenic factors and protect flora populations in various ways, 

and these recommendations are recommended for use in production.  

    Keywords: River, reed, reed, fishery medicine, animal husbandry, anthropogenic, pharmacological, 

aromatherapeutic, cosmetological, phytocenosis, lanceolate. 

Kirish. Suv havzalarida o‘sadigan o‘simliklardan har yili dunyo bo‘yicha million tonnagacha biomassa 

olinadi. MDH mamalakatlari hududida oddiy qamish 5 mln. gektar maydonni egallaydi. Daryo bo‘ylarida 

o‘sadigan qo‘g‘aning ho‘l massa hosildorligi yiliga 1-2 kg/m2 ni tashkil etishi aniqlangan [3]. Ko‘pchilik 

suv va suv bo‘yi o‘simliklari xilma-xil bo‘lib, ulardan sanoatning turli sohalarida, jumladan qishloq va 

o‘rmon xo‘jaligi, baliqchilik tibbiyot, chorvachilik va boshqa jabhalarda to‘liq foydalanilayapti. Ular 

orasida texnikada foydalaniladigan (qamish, qo‘g‘a, va boshq.) turlari mavjudki, ulardan yoqilg‘i, kimyo 

sanoatida, qog‘oz ishlab chiqarishda va qurilish maqsadlarida keng ishlatiladi [2]. Suv havzalarining 

dorivor o‘simliklari tibbiyotda, farmakologiyada, aromaterapivtik va kosmetologik vositalar sifatida 

gomeopatiyada keng qo‘llaniladi. Ayrim turlari yaxshi asal beruvchi (suv qalampir, igir, suvpiyoz), suv 

havzalari qirg‘oqlarini saqlashda yaxshi fitomeliorant sifatida (tol, qamish) hamda chiroyli ko‘rinishga ega 

manzarali (suvpiyoz, bulduruqo‘t, suvxilol) turlari mavjudki, suv va suv bo‘yi o‘simliklarining alohida 

o‘rganish, ishlab chiqarishga xom-ashyo yetishtirib beruvchi manba sifatida samarali foydalanish hamda 

eng muhimi ularni tabiiy o‘sish muhitlarini saqlab qolish muhim ahamiyat kasb etadi [5]. Suv o‘simliklariga 

asosan tabiiy va antropogen ta’sirlar noqulaylik tug‘diradi. Tabiiy ta’sirlarga iqlimning va yashash muhitida 

suv rejimining o‘zgarishlari, fitosenozdagi suksession almashinuvlar, bir turning o‘rnini boshqasi 

tomonidan siqib chiqarilishi va antropogen omillar yuki ortishi natijasidan kamayib borayotgan foydali 

turlarni muhofaza qilib saqlab qolish  tadqiqotlarimizning dolzarb vazifasidir. 

 Antropogen ta’sirlar sifatida yashash muhitlarining organik moddalar bilan ifloslanishi, 

gidromeliorativ ishlar natijasida suv havzalari rejimining keskin o‘zgarishlari, suv transportlari ta’sirida 

makrofit o‘simliklarni zararlanishi, foydali suv o‘simliklarini ko‘p miqdorda rejasiz yig‘ishni keltirib o‘tish 

mumkin. Muhofazaga muhtoj turlarni saqlash va ulardan samarali foydalanish uchun noyob, yo‘qolib 

borayotgan va qimmatli xo‘jalik ahamiyatiga ega turlarni populyasiyalari bilan birgalikda ularning yashash 

muhitlarini ham muhofaza qilish maqsadga muvofiq. Bu o‘simliklarni muhofaza qilishni populyasiya 

darajasida amalga oshirish orqali bu maqsadga erishish mumkin. Floramizda mavjud suv va suv bo‘yi 

o‘simliklari orasida dorivor, yem-xashak, texnikada va boshqa maqsadlarda foydalaniladigan turlar 

ko‘pchilikni tashkil etishini nazarda tutadigan bo‘lsak, bu o‘simliklardan foydalanishni samarali tashkil 

etish, ular o‘sadigan muhitlar ekologiyasi saqlash, qolaversa intensiv ko‘paytirish texnologiyasini ishlab 

chiqish mazkur muammolarni yechimi hisoblanadi. Shunday ekan, suv havzalarida o‘suvchi o‘simliklardan 

to‘g‘ri va samarali foydalanish yo‘llarini ishlab chiqish, ular yashaydigan muhitlarni muhofaza qilish, ularni 

tabiiy ko‘payishi uchun insonlar tomonidan salbiy ta’sirni kamaytirish orqali ularni saqlab qolish va 

insonlar ehtiyoji uchun keng foydalanish imkoniyatini yaratish mumkin. Noyob suv o‘simliklarini 

muhofaza qilish bo‘y icha MDHning qator davlatlarida e’tiborga molikishlar amalga oshirilgan [4].  

Tadqiqot obyekti va metodlari. Samarqand viloyatidagi botqoqlashgan tog‘ soylari ( 

Omonqo‘tonsoy, Ohaliksoy, Mironqul, Mehnatkash), buloqlar gidrofil florasi tadqiqotning obyektlari 

hisoblanadi. Tadqiqotning metodi sifatida gidrofil floranining noyob, kam tarqalgan va foydali 

o‘simliklarning Samarqand viloyati suv havzalarida tarqalish xaritasi ArcGIS 10 dasturi asosida yaratilgan 

hamda geografik va bioekologik uslublaridan foydalanilgan.  

Tadqiqot natijalar tahlili. O‘zbekiston suv havzalarida o‘sadigan noyob, foydali yuksak suv va 

suv bo‘yi o‘simliklarining muhofaza qilishning alohida chora-tadbirlari ishlab chiqilmagan. 

Tadqiqotlarimiz davomida Samarqand viloyati suv havzalarida Soyachil solab (Orchis umbrosa Kar. etKir) 

turi kam uchrashi, ba’zilarini mahalliy aholi va boshqa omillar tufayli populyasiyalari keskin qisqarib 

borayotganligini guvohi bo‘ldik [1]. Quyida ularning biologik xususiyatlari, tarqalishi va muhofazasi 

to‘g‘risida batafsil to‘xtalib o‘tamiz. Soyachil solab (Orchis umbrosa Kar. et Kir) Solabdoshlar 

(Orchidaceae Juss.) oilasiga mansub ko‘p yillik tugunak ildizpoyali o‘t o‘simlik. Bo‘yi 30-45 sm ga yetadi. 

Barglari odatda 6-7 ta, uzunchoq yoki uzunchoq-lansetsimon, o‘tkirlashgan yoki to‘mtoq. To‘pgulining 

uzunligi 5-15 sm, uzunchoq silindrsimon. Gullari qizg‘ish-qirmizi, pushti rangda Samarqand viloyati 

sharoitida aprel-may oylarida gullaydi (1-rasm). 

1-rasm. Soyachil salob (Orchis umbrosaKar. et Kir) 

Kriptofit, gigrofit. Botqoqlashgan tog‘ soylar, buloqlar atrofida uchraydi. Samarqand viloyatining 

Omonqo‘tonsoy (N-39.2967: 66.9178), Ohaliksoy (N-39.5032: E-66.8629), Sevarsoy (N-39.4169: E-

66.9585), Mironqul (N-39.5140: E-66.8251), Mehnatkash (N-39.4980: E-66.5943) kabi tog‘ soylari, 

buloqlari atrofida yakka-yakka holda o‘sadi (1-xarita). 

 

 

 

 

 

 

 

 

 

 

 

 

 

 

 

 

1-xarita. Soyachil salobning tarqalish areali. 

Gullaganda chiroyli ko‘rinish hosil qilganligi sababli kishilar tomonidan ko‘p yulinadi. Tuganagiva 

yerustki qismida flavonoidlar, fenolkarbon kislotalar, kumarinlar va antosianlar mavjud. Ekstraktlari 

antioksidantlik xususiyatinini namoyon qiladi. Sun’iy suv havzalarini landshaft dizaynida keng foydalanish 

mumkin. Alohida muhofaza chora-tadbirlari ishlab chiqilmagan.  

Samarqand viloyatidagi Omonqo‘ton o‘rmon xo‘jaligi hududida hamda tog‘lardagi soylar atrofida 

tashkil etilgan dam olish maskanlarida o‘sadigan populyasiyalarini alohida muhofazaga olish lozim. Bu 

o‘simlikni terishni taqiqlash maqsadga muvofiq. Alohida muhofaza chora-tadbirlari ishlab chiqilmagan. 

Omonqo‘tonsoy, Ohaliksoy, Sevarsoy, Mironqul va Mehnatkash hududlarida uchraydigan kam soni 

populyasiyalarini alohida muhofazaga olish lozim. Suv havzalarini sanoat va maishiy suvlari va qattiq 

chiqindilar bilan ifloslantirmaslik kerak. O‘simlikni tuganaklaridan vegetativ ko‘paytirish va yetishtirish 

texnologiyasini ishlab chiqish maqsadga muvofiq. Alohida qo‘riqlanadigan hududlarda tarqalgan tabiiy 

populyasiyalarini saqlab qolish uchun maxsus  ko‘rsatmalar berilishi kerak. Ular o‘sadigan suv havzalariga 

sanoat va maishiy oqova hamda qattiq chiqindilarni tashlamaslik maqsadga muvofiq. Vegetativ 

ko‘paytirish va yetishtirish texnologiyalarini ishlab chiqish lozim. Samarqand viloyat i suv havzalari suv 

o‘simliklarini tabiiy populyasiyalarini muhofaza qilish va saqlab qolish bo‘yicha tavsiyanoma ishlab 

chiqilgan bo‘lib [7], unga ko‘ra: Noyob, kam tarqalgan o‘simliklarni tabiiy populyasiyalarini topish, 



Oziq-ovqat xavfsizligi:Milliy va Global muammolar                          2026:1                                                 
 

43 
 

hisobga olish hamda ularning holatini doimiy nazorat qilish; har bir hududda noyob o‘simliklarni muhofaza 

qilish bo‘yicha maxsus guruh (komissiya) tashkil etish va bu guruhning ishini qonun; noyob , kam tarqalgan 

turlarni muhofaza qilishni optimallashtirish maqsadida o‘sish joylari va chegaralarini aniqlash, 

mutaxassislar ishtirokida muhofaza qilish rejimini ishlab chiqish; biotexnologik tadbirlarni (sun’iy 

ko‘paytirish, o‘xshash biotoplarni yaratish) ishlab chiqish; noyob, muhofazaga muhtoj va qimmatli xo‘jalik 

ahamiyatiga ega turlar va ularni o‘sish muhitlariga antropogen yukni maksimal darajada kamaytirish; 

muhofazaga muhtoj va qimmatli xo‘jalik ahamiyatiga ega o‘simlik turlarini tabiiy (polikultura usuli) va 

sun’iy sharoitlarda (botanika bog‘lari, pitomnik, hovuz va boshqa sun’iy suv havzalari) ko‘paytirish chora-

tadbirlarini ishlab chiqish; muhofazaga muhtoj va qimmatli xo‘jalik ahamiyatiga ega o‘simlik turlarini 

urug‘ banki va urug‘ fondini yaratish; muhofazaga muhtoj va qimmatli xo‘jalik ahamiyatigaega o‘simlik 

turlarini to‘liq inventarizatsiya qilish va ularni tarqalish areali aks etgan GAT xaritalarini tuzish; 

muhofazaga muhtoj turlarni soni, mahsuldorligi va eksplutasion zahiralarini aniqlash; qimmatli, 

muhofazaga olingan o‘simliklarning o‘sish joylarida maxsus botanik, biologik va landshaft zakazniklar 

(mikrozakazniklar), rezervatlar tashkil etish; qimmatli, muhofazaga olingan o‘simliklar o‘sadigan joylarda 

yashovchi mahalliy aholi o‘rtasida o‘simlik dunyosini muhofaza qilishga oid maqsadli tushuntirish ishlarini 

olib borish; ushbu tadbirlarni samarali amalga oshirish uchun iloji boricha ko‘proq mutaxassislarni (ilmiy 

xodimlar, biologiya va ekologiya fanlari o‘qituvchilari, o‘rmon xo‘jaliklari xodimlari) jalb etish maqsadga 

muvofiq. hisoblanadi [7].  

Xulosa. Soni areali kamayib borayotgan turlar tarkibini shakllantirib maxsus muhofaza zonalari 

tashkil etib uchrash nuqtalarini aniqlab antropogen omillar ta’sir yukini kamayitirib yuqoridagi maxsus 

tavsiyalardan foydalangan holda foydali o‘simliklarimizni saqlab qolishga erishishimiz mumkin. 

